
У • 8
[ শান্তিনিকেতন ] ১৩ নভেম্বর ১৯৩২
હૈં
কল্যাণীয়াসু
কমলা লেকচারে নিযুক্ত হয়েছি । গাফিলি করবার জো নেই। বিষয়টা বিশেষ মনোযোগ করে লেখবার যোগ্য । সেই জন্তেই সম্প্রতি আর সমস্ত কৰ্ত্তব্য পিছনে পড়ে গেছে ।
আকাশ মেঘাচ্ছন্ন, জোলো বাতাস বেগে বইচে পূব দিক থেকে, পাখীগুলো বিমর্ষ হয়ে আছে, সামনের ঐ শিউলি এবং টগর গাছে টুনটুনি পাখীদের লীল দেখি রোজ, আজ তারা অনুপস্থিত— আমার উত্তর দিকের জানলার বাইরে পরিপুষ্ট ভ্যারেণ্ডা গাছটার শাখায় শাখায় খুব দোলাতুলি চলচে, আর দোলা লেগেছে মালতীবেষ্টিত শিমুলগাছে, বিলিতি নিমগাছ থেকে শাদা শাদ ফুলগুলো ঝরে পড়চে রাস্তায়, আর টুপটাপ করে পড়চে গোলকচাপা, আমার ঘরের সামনে অদূরে লাল মাটির রাস্তা চলে গেছে বোলপুর সহরে— আজ রবিবার হাটবার, গোরুর গাড়ি চলেছে মন্থর গমনে,খড়ের আঁঠি মাথায় নিয়ে চলেছে সাওতাল মেয়েরা, গোয়ালপাড়া গ্রামের ছ চার জন গৃহস্থ মোটা চাদর গায়ে হাট করতে যাচ্চে ছাতা হাতে । ঐ এল অকস্মাৎ এক পসলা বৃষ্টি, মৰ্ম্মরিত হয়ে উঠল আমার মধুমঞ্জরীর লতামগুপ— বৃষ্টিট দ্রুত চলে গেল সাদা শাড়িতে ঢাকা প্রেতিনীর মতো মাঠের উপর দিয়ে পশ্চিম দিগন্তে । আজ প্রোফেসারি করবার দিন নয়-– কিন্তু দায়
চেপেছে ঘাড়ে— আজ কলমের ভার গুরুভার মনে হচ্চে তবু

		 এই পাতা শেষ সম্পাদিত হয়েছে ০৯:০৪টার সময়, ১৯ জুলাই ২০১৮ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

